Шәһәр күләмендә  җәмгыять белеме фәненнән татар телендә үткәрелә торган олимпиаданың  муниципаль этабы биремнәре

2019-2020 нчы уку елы

10-11 нче сыйныфлар

Эш вакыты –2 сәгать 30 минут

                                             Гомуми балл –130
1. Сорауга җавап бирегез. Әгәр сезнең җавабыгыз түбәндәге гыйбарә белән туры килсә “әйе”, туры килмәгәндә “юк” дип билгеләгез. Җавабыгызны таблицага языгыз (Дөрес җавап өчен 0,5 балл. Барлыгы 5 балл).

1.1. РФ Гаилә кодексы нигезендә “Хезмәткә сәләтле балигъ булган балалар үзләренең ярдәмгә мохтаҗ, хезмәткә сәләтсез ата-аналарын карарга һәм алар турында кайгыртырга тиеш”. 

1.2. Башка тагын да модалырак салонга үз теләге белән эштән китеп урнашкан чәчтараш мисалы фрикцион эшсезлек үрнәге булып тора.   
1.3. Кеше шәхес булып җитлеккәндә тормыш дәвамында өч төп фазаны уза. 
1.4. Ир белән хатын һәркем күпме керем булуына, мөлкәтне сатып алуда ничек катнашуына, эшләгәнме яки йорт хуҗалыгын алып бару белән шөгыльләнгәнме-юкмы икәнлегенә бәйсез рәвештә мөлкәткә карата тигез хокуклардан файдалана.  

1.5. Гражданлыкның иң югары чагылышы – ватанпәрвәрлек – Ватанны изге һәм саф хис белән ярату, аңа тугрылык. 

1.6. Өстен булган культураның кыйммәтләрен кире кагучы дини оешма субкультура буларак билгеләнә ала. 
1.7. Хосусый милеккә юридик затлар да, физик затлар да ия булырга мөмкин.   

1.8. Эшмәкәрлек эшчәнлеге 21 яшькә җиткән гражданнар тарафыннан мөмкин булган куркынычларны үз өстенә алып һәм мөлкәти җаваплылык белән башкарыла ала. 

 1.9. Әгәр дәүләт эчке базарда үз сәнәгатен яисә авыл хуҗалыгын чит ил конкурентларыннан сакларга омтылса, ул протекционизм сәясәтен гамәлгә ашыра. 
 1.10. Россиядә 1917 елгы Февраль революциясеннән соң хезмәт интеллигенциясе депутатлары Советлары кебек профессиональ-сәяси оешмалар барлыкка килде. Әлеге күренешне  социаль конформизм үрнәге итеп әйтеп буламы. 
Җавап:

2. Әлеге рәтләр нинди принцип буенча төзелгән? Алар өчен уртак булган төшенчәне билгеләгез. Дөрес җавап өчен 1 балл. Барлыгы 3 балл.

2.1. Комплимент, бойкот, дәүләт премиясе, мактау грамотасы

_______________________________________________________________ 

2.2. Материаль, дисциплинар, гражданлык, административ 

_______________________________________________________________ 

2.3. Көнкүреш (житейское), фәнни, практик, сәнгатьле, иррациональ, шәхси _____________________________________________________________________________
3. Түбәндә китерелгән текстагы хаталарны төзәтегез. Һәрбер төзәткән хата өчен 2 балл. Барлыгы 10 балл.
Федераль закон кешене, аның хокукларын һәм ирекләрен иң югары кыйммәт дип тану принцибын беркетә.  

Безнең һәрберебез ил гражданины булып тора яки, билгеләнгән кагыйдәләргә таянып, гражданинга әверелә ала. Үзебезнең дәүләт территориясендә туу һәм әти-әниләрнең ил гражданнары булу безгә Россия гражданины булырга мөмкинлек бирә. Моннан тыш гражданлыкка кабул итәргә дә мөмкиннәр. Моның өчен кеше махсус гаризада гражданлыкка кабул итүне сорап мөрәҗәгать итә һәм карарны субъект җитәкчеләре чыгара.

14 яшькә җиткән һәр кеше дә мондый хокукка ия. Әмма монда бик мөһим шарт бар – кеше РФда 10 ел дәвамында даими яшәгән булырга тиеш. 

30 нчы елларда кертелгән паспорт кешенең Россия гражданины булуын раслаучы документ була. Россия гражданины булган кеше теркәлгән барлык хокукларга һәм бурычларга ия була. Безнең хокукларның һәм ирекләрнең төп гаранты булып РФ Хөкүмәте тора.

Җавап:

1.

2.

3.

4.

5.

4. Җавап схемасын түбәндәге терминнарны кулланып тутырыгыз. Дөрес позиция өчен 1 балл. Барлыгы 12 балл. 

1. Исәп ставкасын (учетная ставка) үзгәртү 

2. Дәүләтнең икътисади сәясәте  

3. Кредит-акча сәясәте  

4. Дәүләт тарафыннан аеруча мөһим тармакларга ярдәм күрсәтү  

5. Бюджет-салым сәясәте 

6. Конкуренция һәм монополияне чикләүдә ярдәм күрсәтү
7. Мәҗбүри резервлар нормаларын үзгәртү 

8. Структур юнәлеш 

9. Бюджет 

10. Салымнар 

11. Стабилизацион юнәлеш 

12. Приватизация

5. Логик мәсьәләне чишегез. Барлыгы 10 балл.

2014 елның декабрендә берничә ел күрешмәгән ике дус очрашты.

- Хәлләр ничек?

- Әйбәт. Күптән инде пенсиягә чыктым.

- Ә сиңа ничә яшь соң?

- Россия Федерациясендә субъектлар саны хәтле. 

- Тукта әле! Минем склероз булса да, син миңа ике ел элек шундый ук җавап биргән иден.

Бу очракта кем ялган сөйли (1 балл). Сөйләүченең яшен санап чыгарыгыз. Үз җавабыгызны аңлатыгыз (3 балл). Бүгенге Россия составындагы субъектларның төрләрен атагыз (һәр атаган төр өчен 1 балл, барлыгы 6 балл). 

Җавап:

6. Сәяси мәсьәләне чишегез. Барлыгы 10 балл.

6.1. Президент В.В. Путин 2018 елның декабрендә Федераль Җыелышка юнәлдерелгән юлламасында, илдә мәктәп балаларының саны арту сәбәпле, мәктәпләрдә өстәмә урыннар булдыру кирәклеген билгеләп үтте. Ул Хөкүмәткә шул юнәлештә эш-гамәлләр планын әзерләү турындагы боерык белән мөрәҗәгать итте. Президент шундый боерык белән Дәүләт Думасына мөрәҗәгать итә алыр идеме? Үз җавабыгызны аңлатыгыз (3 балл). 

Дәүләт Думасына билгеләмә бирегез (2 балл). Әлеге дәүләт органына барлыгы күпме депутат сайлана (1 балл) һәм анда ничә яшьтән сайланырга мөмкин? (1 балл)

Җавап:

6.2. Постта ЮХИДИ хезмәткәре документларын тикшерү өчен гражданин Б.ны туктата. Биш кешелек автомобиль эчендә ул алты кеше күрә. Аларның берсе алдагы пассажирның кулында утыручы өч яшьлек бала була. Автомобиль йөртүчесе бозган ике хокук нормасын күрсәтегез. Бу очракта килеп чыккан мөнәсәбәтләрне кайсы хокук тармагы тәртипкә сала. Һәрбер дөрес җавап өчен 1 балл. Барлыгы 3 балл.

Җавап: 
7. Икътисади мәсьәләне чишегез. Барлыгы 10 балл.

Эшмәкәр Низамов икмәк пешерү эшен оешырырга уйлый. Төрле чимал алу өчен ул үзенең 400 000 сум башлангыч капиталын тота, шулай ук аена һәрберсенә 25 000 сум хезмәт хакы түләп өч хезмәткәр алырга тели. Моннан тыш ул җиһаз алу өчен банктан ликвидацион бәясе нольгә тигез булган 5 елга исәпләнгән  (елына 20%) 500 000 сум кредит ала. Депозитлар буенча банк проценты кредит процентына караганда 8 пунктка кимрәк. Эшмәкәр икмәк пешерү бизнесы өчен үз бинасын файдалана. Әлеге бинаны ул арендага биреп аена 25 000 сум эшләргә мөмкин. Элек ул аена 45 000 сум алып күрше ресторанда идарәче булып эшли иде. Икмәк пешерү бизнесыннан елга 1 800 000 сум табыш көтелә. Ачыклагыз:

1) Эшмәкәрнең бухгалтерлык (явные) һәм икътисади чыгымнарының еллык күләмен (4 балл)
2) Еллык бухгалтер һәм икътисади керем күләмен (4 балл)
3) Исәпләрне чыгарып, сез әлеге эшмәкәргә нәрсә тәкъдим итер идегез (2 балл)    

Җавап: 
8. Диаграммада бирелгән мәгълүматлар бер илнең ел башындагы һәм ахырдагы ситуацияне чагылдыралар. Диаграммада халык категориясен белдерүче төшенчәләр классик мәгънәдә кулланыла. Барлыгы 6 балл. 

8.1. Бирелгән нәтиҗәләрне бәяләгез. Сез һәрбер нәтиҗә белән ризалашырга яисә килешмәскә мөмкин. Үз фикерегезне диаграммадагы мәгълүматлар белән раслагыз. 

А. Икътисади актив кешеләрнең гомуми үсеш саны күзәтелә (2 балл). _______________________________________________________________________________________________________________________________________________________________________________________________________________________________________ 

Б. Эшсезләр санының әлеге динамикасы бары тик фрикцион эшсезлек белән бәйле була ала (2 балл). 

_______________________________________________________________________________________________________________________________________________________________________________________________________________________________________ 

8.2. Икътисадның нинди процесслары вакытында әлеге үзгәрешләр күзәтелергә мөмкин? (2 балл)
________________________________________________________________________________________________________________________________________________________
9. Кече предприятие турындагы тексты укыгыз һәм сорауларга җавап бирегез. Барлыгы 10 балл. 
2000 елдан 2007 елга кадәр Россиядәге кече предприятиеләр саны 879 меңнән 1,14 млн га кадәр арта, ә 2009 елда илдә инде 1,37 млн кече предприятие эшчәнлек алып бара. Шул ук вакытта 1 мең россиялегә 9 кече предприятие туры килә, бу исә Германия белән чагыштырганда 7,5, ә АКШ белән чагыштырганда 13 тапкырга кимрәк. Ел саен Франциядә 240 мең, Польшада 80 мең, Россиядә 25 мең яңа кече предприятие теркәлә. 2006 елда безнең илдә 2 млн 800 мең хосусый предприятие теркәлде, ягъни халыкның нибары 2% ын тәшкил итте, бу исә базар икътисады үсеш алган ил өчен аз.

Дөнья финанс-икътисад кризисы күп кенә илләрдә халыкның эш активлыгы кимүгә китерде. Россиядә 2010 елда кече предприятияләр саны 5,7% ка кимеде. Кызганычка каршы бүгенге көндә дә кече предприятияләрнең үсеш тенденциясе куандырмый.

1. Кече предприятие һәм шәхси-хосусый предприятие терминнарына аңлатма бирегез (4 балл).

2. Кече предприятиеләрнең өстенлекләрен атагыз (2 балл).

3. Россиядә кече предприятияләрнең артуына нинди факторлар тоткарлык ясый? (2 балл)

4. Бүгенге көндә кече предприятеяләргә дәүләт тарафыннан нинди ярдәм күрсәтелә? (2 балл)

10. Сканвордны чишегез. Татарстан Республикасының һәрбер дәүләт эшлеклесенең исемнәрен һәм вазыйфасын атагыз. Исемне дөрес атаган өчен 1 балл. Вазыйфасын билгеләгән өчен 1 балл. Барлыгы 24 балл.

1)_________________________________________________________________2)_________________________________________________________________3)_________________________________________________________________4)_________________________________________________________________5)_________________________________________________________________6)_________________________________________________________________7)_________________________________________________________________8)_________________________________________________________________9)_________________________________________________________________10)________________________________________________________________11)________________________________________________________________12)________________________________________________________________
11. Түбәндә тәкъдим ителгән өземтәләрнең берсен сайлап алыгыз һәм күтәрелгән мәсьәлә буенча үз фикерегезне (карашыгызны, мөнәсәбәтегезне) бәян итегез. Үз карашыгызны  нигезләү өчен дәлилләр китерегез. 

Биремне үтәгәндә җәмгыять белеме курсыннан алган белемнәрегезне, туры килгән төшенчәләрне, шулай ук иҗтимагый тормыш фактларыннан һәм үз тормыш тәҗрибәгездән  файдаланыгыз. Барлыгы 30 балл.

Темалар:
1) «Милләтче булыр урынына, мин үз илем белән бик нык горурланам» (Ж. Вольфром).
2) «Акча (байлык) яисә үз хуҗасы өстеннән өстенлек итәләр, яисә аңа хезмәт итәләр» (Гораций).
3) «Дәүләтне акча җитмәүчелеге түгел, ә кешеләр һәм сәләтләр җитмәүчелеге көчсезләндерә» (Вольтер).

4) «Мәдәният ул кеше һәм кешелекнең әйләнеп кайтмый торган юлы» (Н. Бердяев).

5) «Күршең эш югалтса — бу икътисадның төшеп китүе, инде сез үзегез югалтсагыз — бу кризис» (Э. Уилсон).

6) «Вакыт барлык сәяси схемаларны да гадиләштерә» (З. Грень).
7) «Урлау мөмкинлеге булу - каракны тудыра» (Ф. Бэкон).
8) «Эчкечелек һәм җинаять – болар иҗтимагый тормышның бер-берсе белән тыгыз бәйләнгән ике күренеше» (И. Мержевский).

